
Rajashyamalarahasya Upanishad

ராஜஶ்யாமலாரஹஸ்யோபநிஷத்

Document Information

Text title : rAjashyAmalArahasyopaniShat

File name : rAjashyAmalArahasyopaniShat.itx

Category : upanishhat, devii, devI, upanishad

Location : doc_upanishhat

Proofread by : Kasturi navya sahiti, Aruna Narayanan

Description-comments : aprakAshitA upaniShadaH

Latest update : February 12, 2021

Send corrections to : Sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 14, 2021

sanskritdocuments.org



Rajashyamalarahasya Upanishad

ராஜஶ்யாமலாரஹஸ்யோபநிஷத்

ௐ ஸ்வஸ்தி ந இந்த்³ரோ வ்ரு’த்³த⁴ஶ்ரவா:ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி:ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி: ।
ௐ ரத்நஸாநுஶிக²ரேஷ்வாஸீநம் ஶ்ரீராஜஶ்யாமலாரஹஸ்யோபநிஷத்³வேத்தாரம்
மதங்க³ரு’ஷிம் கு³ரும் கூசிமார: ப்ரோவாச । மதங்க³ ப⁴க³வந் கு³ரோ
ராஜஶ்யாமலாரஹஸ்யோபநிஷத³ம் மேऽநுப்³ரூஹி । மதங்க³ப⁴க³வாந் கூசிமாரம்
ஸ ஹோவாச । தே ராஜஶ்யாமலாரஹஸ்யோபநிஷத³முபதி³ஶாமி ॥
அதா²த:ஶ்ரீராஜஶ்யாமலாரஹஸ்யோபநிஷத³ம் வ்யாக்²யாஸ்யாம: ।
மந்த்ரஜபாதி⁴கரணந்யாஸாதி⁴கரணஸ்தோத்ராதி⁴கரணபூஜாதி⁴கரணமைது²நாதி⁴கரணை:

பஞ்சபி⁴ர்ப்³ராஹ்மணோ போ⁴க³மோக்ஷமாப்நோதி । கு³ரோரநுஜ்ஞயா
ஶ்ரீராஜஶ்யாமலாமந்த்ரம் நித்யம் ஸஹஸ்ரஸங்க்²யயா த்ரிஶதேந
வாऽஷ்டாவிம்ஶது³த்தரஶதேந வா ஜப்த்வா மந்த்ரஸித்³தி⁴ர்ப⁴வதி ।
ஶுக்ரவாரே பா⁴ர்யாஜக³ந்மோஹநசக்ரே த்ரிஶதம் மந்த்ரஜபேந மந்த்ரஸித்³தி:⁴ ।
புரஶ்சரணஸித்³தி⁴ர்ப⁴வதி । நவாஶீதிந்யாஸாநாம் ந்யஸநேந தே³வதாஶரீரீ
ப⁴வதி । நவாஶீதிந்யாஸாநாம் ந்யஸநேந ஸர்வதே³வைர்நமஸ்க்ரு’தோ ப⁴வதி ।
நவாஶீதிந்யாஸாநாம் ஶரீரே ந்யஸநேந க³ந்த⁴ர்வகந்யாபி: ⁴ பூஜிதோ ப⁴வதி ।
நவாஶீதிந்யாஸாநாம் ந்யஸநேந தே³வஸ்த்ரீபோ⁴க³மாப்நோதி । ரம்பா⁴ஸம்போ⁴க³மாப்நோதி
।
நவாஶீதிந்யாஸாநாம் ந்யஸநேந தே³வதாரூபமாப்நோதி । தே³வதாஶரீரீ பூ⁴த்வா
விமாநவாந் ப⁴வதி । விமாநமாருஹ்ய ஸ்வர்க³ம் க³ச்ச²தி ।ஸ்வர்க³ம் ப்ராப்ய
தத்³போ⁴க³மாப்நோதி । ஜக³ந்மோஹநசக்ரே பாடலகுஸுமை:ஸஹஸ்ரஸங்க்²யயா
பூஜிதா ஶ்ரீராஜஶ்யாமலா காமிதார்த²ப்ரதா³ மங்க³ளப்ரதா³ ப⁴வதி । வர்ஷர்தௌ
ஶ்ராவணே மாஸி ஸர்வராத்ரிஷு பா⁴ர்யாஜக³ந்மோஹநசக்ரே சம்பககுஸுமை:
ஸஹஸ்ரஸங்க்²யயா பூஜிதா ஶ்ரீராஜஶ்யாமலாऽऽரோக்³யப்ரதா³ ப⁴வதி । தத்ர
ஶுக்ரவாரே பூஜிதா மஹாலக்ஷ்மீப்ரதா³ப⁴வதி ।ஶுக்ரவாரயுதாயாம் பௌர்ணமாஸ்யாம்

பா⁴ர்யாஜக³ந்மோஹநசக்ரே ஶதஸங்க்²யயா ஶ்ரீராஜஶ்யாமலாம்பா³ம் பூஜயந்
தே³ஹாந்தரே ரம்பா⁴ஸம்போ⁴க³மஶ்நுதே । பா⁴த்³ரபதே³மாஸிமஹாலக்ஷ்மீவ்ரததி³நேஷு
பா⁴ர்யாஜக³ந்மோஹநசக்ரே ஶ்ரீராஜஶ்யாமலாம்பா³ம் ஜாஜீகுஸுமை: பூஜயந் மாநவோ
மஹதை³ஶ்வர்யமாப்நோதி । ஶரத்காலே ஸர்வராத்ரிஷு பா⁴ர்யாஜக³ந்மோஹநசக்ரே
நீலோத்பலை:ஸஹஸ்ரஸங்க்²யயா ஶ்யாமலாம் பூஜயந் மஹாபோ⁴க³மஶ்நுதே ।
ஶுக்ரவாரயுதாயாம் பௌர்ணமாஸ்யாம் பா⁴ர்யாஜக³ந்மோஹநசக்ரே
ஶ்ரீராஜஶ்யாமலாம் பூஜயந் கல்ஹாரை: ஶசீபோ⁴க³மஶ்நுதே ।
ஹேமந்தகாலே ஸர்வராத்ரிஷு பா⁴ர்யாஜக³ந்மோஹநசக்ரே ஜவந்தீகுஸுமை:
ஸஹஸ்ரஸங்க்²யயா பூஜயந் வருணதே³வேந கநகச்ச²த்ரீ ப⁴வதி ।
மார்க³ஶீர்ஷே பௌர்ணமாஸ்யாம் பா⁴ர்யாஜக³ந்மோஹநசக்ரே குஸும்ப⁴புஷ்பை:
பூஜயந் மாநவோ தே³வேந்த்³ரைஶ்வர்யமாப்நோதி । மாக்⁴யாம் ஶுக்ரவாரயுக்தாயாம்
பா⁴ர்யாஜக³ந்மோஹநசக்ரே த்³வந்த்³வமல்லிகாகுட்³மலை:ஸஹஸ்ரஸங்க்²யயா
பூஜயந் மாநவோ ராஜஸ்த்ரீஸம்போ⁴க³மாப்நோதி । ஸர்வதா³ புஷ்பிண்யாம்
பா⁴ர்யாயாம்
ஜக³ந்மோஹநசக்ரே வஸந்தபுஷ்பை: பூஜயந் மாநவோ தே³வதாத்வமஶ்நுதே ।
சதுர்த்²யாம் ஶுக்ரவாரயுக்தாயாம் பா⁴ர்யாஜக³ந்மோஹநசக்ரே தே³வதாம் ஶ்யாமலாம்
ஜபந் பரஶிவத்வமாப்நோதி ।ஶ்ரீராஜஶ்யாமலாம்பா³யா: பஞ்சத³ஶஸ்தோத்ராணாம்
பாராயணேந தே³வதாஸந்துஷ்டிர்ப⁴வதி । மங்க³ளப்ரதா³ ராஜவஶங்கரீ ச
ப⁴வதி । தே³வதாஸாந்நித்⁴யமாப்நோதி ।ஸந்நிதா⁴நேந ஸர்வநிவ்ரு’த்திர்ப⁴வதி ।
ஸர்வமங்க³ளமாப்நோதி ।ஸர்வதே³வநமஸ்க்ரு’தோ ப⁴வதி ।ஸர்வே ராஜாநோ
வஶ்யா ப⁴வந்தி । ரம்பா⁴தி³பி: ⁴ பூஜிதோ ப⁴வதி ।ஸ்வர்க³போ⁴க³மாப்நோதி ।
கு³ரோரநுஜ்ஞயா ஶுக்ரவாரே தி³வா ராத்ரௌ ச சம்பகதைலாத்³யை: க்ரு’தஸ்நாதாம்
ஸர்வாலங்காரபூ⁴ஷிதாம் ஶுப்⁴ரவஸ்த்ரத⁴ராம் ஶ்ரீசந்த³நவிலிப்தாங்கீ³ம்
கஸ்தூரீதிலகோபேதாம் குங்குமலிப்தகுசபா⁴ராம் புஷ்பதா³மயுக்தத⁴ம்மில்லாம்
தாம்பூ³லபூரிதமுகீ²ம் ஸ்வேத³பி³ந்தூ³ல்லஸந்முகீ²ம் பி³ம்போ³ஷ்டீ²ம் குந்த³ரத³நாம்
கம்பு³கண்டீ²ம் மஞ்ஜுஹாஸாம் யௌவநோந்மத்தாம் கஞ்ஜலோசநாம் ப்ரு’து²நிதம்பா³ம்
ராஜரம்போ⁴ரும் ஸம்பூர்ணசந்த்³ரவத³நாம் ஸம்போ⁴கே³ச்சா²ம் ஶுகவாணீம்
ஸங்கீ³தரஸிகாம் குரவகரஸாஞ்சிதபாணிபாதா³ம் வஶவர்திநீம்
பா⁴ர்யாம் புஷ்பஶய்யாயாமுத்தாநஶாயிநீம் க்ரு’த்வா த³ர்பணவந்நிர்மலம்
ஜக³ந்மோஹநசக்ரம் க³ந்த⁴த்³ரவ்யேண தூ⁴பதீ³பைஶ்ச பரிமலீக்ரு’தம்
குங்குமமிலிதைர்மல்லிகாகுட்³மலை: ஶரஸங்க்²யயா பூஜயந் ப்³ராஹ்மணோ
தே³வபோ⁴க³மாப்நோதி । வஸந்தநவராத்ரிஷு பா⁴ர்யாஜக³ந்மோஹநசக்ரே

மல்லிகாகுட்³மலை:ஸஹஸ்ரநாமபி:⁴ ரஹஸ்யநாமபி⁴ஶ்ச பூஜிதா
ராஜஶ்யாமலா ராஜவஶங்கரீ ப⁴வதி । ஶுக்ரவாஸரயுக்தாயாம் ஸப்தம்யாம்
ராத்ரௌ பா⁴ர்யாயா ஜக³ந்மோஹநசக்ரே ப்ரத²மயாமே கல்ஹாரபுஷ்பை:
ஸஹஸ்ரநாமபி⁴ர்தே³வதாம் பூஜயந் தே³வதாஸாலோக்யமாப்நோதி । தஸ்யாமேவ
த்³விதீயயாமே
பா⁴ர்யாஜக³ந்மோஹநசக்ரே பாரிஜாதபுஷ்பை:ஸஹஸ்ரநாமபி:⁴ பூஜயந்
தே³வதாஸாமீப்யமாப்நோதி । தஸ்யாமேவ த்ரு’தீயயாமே பா⁴ர்யாஜக³ந்மோஹநசக்ரே
மந்தா³ரபுஷ்பை:ஸஹஸ்ரநாமபி: ⁴ பூஜயந் தே³வதாஸாரூப்யமாப்நோதி । தஸ்யாமேவ
சதுர்த²யாமே ஜக³ந்மோஹநசக்ரே சம்பகபுஷ்பை:ஸஹஸ்ரநாமபி:⁴ பூஜயந்
தே³வதாஸாயுஜ்யமாப்நோதி ।ஸர்வராத்ரிஷு ஜக³ந்மோஹநசக்ரே மல்லிகாகுட்³மலை:

பூஜிதா ஶ்யாமலா காமிதார்த²ப்ரதா³ ப⁴வதி । க்³ரீஷ்மகாலே ஸர்வராத்ரிஷு
ஶ்ரீசந்த³நவிலிப்தபா⁴ர்யாஜக³ந்மோஹநசக்ரம் பூஜயந் ஸர்வஸித்³தி⁴மாப்நோதி ।
தூ³ர்வாபி: ⁴ பூஜயந் மஹதா³யுஷ்யமஶ்நுதே । அஷ்டம்யாம் ஶுக்ரவாஸரயுக்தாயாம்
ராத்ரௌ ஜக³ந்மோஹநசக்ரே ராஜஶ்யாமலாம்பா³ம் ஶ்ரீசந்த³நேந பூஜயந் மாநவோ
க³ந்த⁴லிப்தோ ஜக³ந்மோஹகோ ப⁴வதி । மஹாநவம்யாம் ஶுக்ரவாஸரயுக்தாயாம்
ராத்ரௌ
ஜக³ந்மோஹநசக்ரே குங்குமாக்ஷதைர்தே³வதாம் பூஜயித்வா பூஜிதாக்ஷதாந் ராஜ்ஞே
நிவேத³யேத் । ராஜா தா³ஸபா⁴வமாப்நோதி ।த்ரயோத³ஶ்யாம் ஶுக்ரவாஸரயுக்தாயாம்
ராத்ரௌ பா⁴ர்யாஜக³ந்மோஹநசக்ரம் பூஜயந் மாநவ: காமஸுந்த³ரோ ப⁴வதி ॥
சந்த்³ரத³ர்ஶநயுக்தாயாம் த்³விதீயாயாம் ஶுக்ரவாரயுக்தாயாம்
பா⁴ர்யாஜக³ந்மோஹநசக்ரே ராஜஶ்யாமலாம்பா³ம் ஶ்வேதக³ந்தா⁴க்ஷதை:
ஶ்வேதபுஷ்பைஶ்ச பூஜயந் ஸாத⁴கோ தே³ஹாந்தே ராஜா ப⁴வதி ।
ஸர்வபோ⁴க³ப்ரதா³ஸர்வஸௌபா⁴க்³யப்ரதா³ தீ³ர்கா⁴யுஷ்யப்ரதா³ மஹாயோக³ப்ரதா³
மஹாமங்க³ளப்ரதா³ காம்யப்ரதா³ஶ்ரீராஜஶ்யாமலா தே³வேந்த்³ரபோ⁴க³ப்ரதா³ ப⁴வதி ।
ஸர்வகாம்யரஹஸ்யபூஜாந்தே மைது²நம் தே³வதாப்ரீதிகரம் ப⁴வதி । மோக்ஷப்ரத³ம்
ப⁴வதி ।ஸ ஏவ போ⁴கா³பவர்க:³ । கு³ர்வநுஜ்ஞயா கு³ப்த:க்ஷபணகோ முக்தோ
ப⁴வதி । ஏவம் காந்தாயா: பூஜிதா ஸ்வர்ணசக்ரே ஶ்யாமலா மங்க³ளப்ரதா³
ப⁴வதி । த்³ரோஹிணாம் நோபதே³ஶ: ।க்ஷபணகாநாம் பஞ்சாதி⁴கரணை: பரோ
மோக்ஷோ நாந்யதே²தி ய ஏவம் வேத³ । இத்யுபநிஷத் ॥
இதி ராஜஶ்யாமலாரஹஸ்யோபநிஷத் ஸமாப்தா ।
(ஶாக்த-உபநிஷத:³)

